
Ang Tawag Sa Pag-ampo Sa Tulo Ka Mga Manolunda 
 

ADLAW 9 —  ANG PATIK SA MANANAP NGA MAPINTAS UG PAG-AMPO 
 
“Pagkahuman niadto, nadungog ko ang daw tingog sa daghan kaayo nga mga tawo didto sa langit. 
Nagaingon sila sa makusog, “Dayegon ta ang Ginoo! Dayegon ta ang atong Dios nga makagagahom sa 
tanan, kay siya ang nagluwas kanato!  Matuod ug matarong ang iyang paghukom! Gihukman niya ang 
inilang babayeng nagabaligya sa iyang dungog, kay gidalahig niya ang mga tawo sa kalibotan sa iyang law-
ay nga binuhatan. Gisilotan siya sa Dios tungod kay gipamatay niya ang mga alagad sa Dios.”  Nagaingon 
sila pag-usab, “Dayegon ta ang Ginoo! Ang aso niadtong gisunog nga siyudad moulbo sa walay kataposan!”  
Ug ang 24 ka mga pangulo ug ang upat ka mananap nangluhod ug misimba sa Dios nga nagalingkod sa 
trono. Miingon sila, “Amen! Dayegon ta ang Ginoo! Unya may tingog ako nga nadungog gikan sa trono nga 
nagaingon, “Dayega ninyo ang atong Dios, kamong tanan nga nagaalagad ug nagatahod kaniya, inila man o 
dili!’” – Pinadayag 19:1-5 

Usa Ka Solemne Nga Pahimatngon 

Ang ikatulo ug kataposan sa mga mensahe sa tulo ka mga manolunda mao ang usa sa labing solemne nga 
mga pahimatngon diha sa Biblia. Mao kini ang usa nga gusto pabay-an sa daghang katawhan, apan kini 
nagapadayag og makapausab-sa-kinabuhi nga mga espiritohanong kamatuoran nga nagasulti sa atong 
labing lalum nga mga panginahanglanon ug nagapaduol kanato kang Jesus. Ang apostol Juan nagasulat,  
“May ikatulong anghel nga misunod usab ug miingon sa makusog nga tingog, “Ang tanan nga nagasimba 
sa mananap ug sa iyang rebulto ug nagpamarka sa marka sa mananap diha sa ilang agtang o sa ilang 
kamot 10 makatagamtam gayod sa kapungot sa Dios. Ug silotan gayod sila pinaagi sa nagadilaab nga 
asupre samtang nagtan-aw ang mga anghel sa Dios ug ang Karnero.’”  (Pinadayag 14:9, 10). 

Ang unang makapausab-sa-kinabuhi nga prinsipyo mahitungod niini nga pahimatngon mao nga kini 
nagagikan sa kasingkasing sa usa ka mahigugmaong Dios nga buot og dugang pa kay sa bisan unsang 
butang pa sa pagluwas kanato diha sa Iyang gingharian. Kini maoy usa ka diosnong mensahe sa 
pahimatngon aron ang katawhan sa Dios makabantay sa mga pahisalaag nga tiabutay.  

Ikaduha, kini may kalabotan sa pagsimba. Ang manolunda nagkanayon, “Kon si bisan kinsa nga magasimba 
sa mananap nga mapintas.” Kini maoy direkta nga kalainan ngadto sa mensahe sa unang manolunda siha 
bersikulo 7 sa pagsimba sa Magbubuhat. Ang pagsimba sa Magbubuhat nagahatud sa mga matud-anong 
sumusunod ni Cristo sa pagtubag ngadto sa Iyang gugma, pagsalig sa Iyang makaluwas nga grasya, sa 
pagkamatinumanon ngadto sa Iyang Pulong, ug sa pagbantay sa Iyang kasugoan. Ang pagsimba sa 
mananap nga mapintas nagahatud sa katawhan sa pagkinabuhi mga kinabuhi nga kaugalingon lang ang 
gihunahuna nga wala nagsalig sa Dios diha sa paglapas-lapas sa Iyang mga sugo. Kini nagatutok sa 
kaugalingon inay nga kang Jesus.  

Ang Mananap Sulod Kanato 

Kini nga mensahe sa ikatulo ka manolunda nagasulti sa usa ka panahon nga tiabotay sa dihang ang iglesia 
ug ang estado maghiusa ilalum sa awtoridad sa papado sa pagpugos og pagsimba sa unang adlaw sa 
semana. Ang kataposang mensahe sa tulo ka mga manolunda maoy usa ka tawag ngadto sa maikagon, 
kinasingkasing nga pag-ampo. Ang anticristo nga prinsipyo—sa garbo inay nga  pagpaubos, pagpatuboy sa 
kaugalingon inay nga paghalad sa kaugalingon alang sa kaayohan sa uban, ug pagsalig diha sa tawhanong 

kaalam inay nga sa diosnong pagtuga sa Kasulatan—maoy sa halalum gisilsil diha sa atong mga nahulog 
nga kinaiyahan. Unsa ang sulbad sa mga prinsipyo sa mananap nga nagapuyo sulod kanato? May usa 
lamang ka sulbad, ug kana mao si Jesus—ang Iyang grasya, Iyang gahum, Iyang gugma nagapuno sa atong 
mga kasingkasing ug kinabuhi. Gawas kon ang atong pakigsaad Kaniya mas kusgan kay sa bira sa 
kaliburan, kita madumalahan sa mga prinsipyo sa mananap karon ug usa ka adlaw modawat sa patik sa 
mananap nga mapintas. Ang pahimatngon batok sa patik sa mananap nga mapintas diha sa mensahe sa 
ikatulong manolunda kinahanglan mohatud kanato sa pagluhod diha sa mapaubsanon nga pagtugyan 
kang Cristo, nagapangalyupo alang sa Iyang Espiritu sa paghugas kanato sa id-id gikan sa sulod ug sa 
pagbuhat sa milagro sa diosnong grasya sa atong mga kasingkasing. Kinahanglan kini usab magahatud 
kanato sa pag-ampo alang sa atong panimalay, mga higala, ug mga silingan, nga sila usab moabli sa ilang 
mga kasingkasing ngadto sa makaluwas nga mensahe sa kataposang-adlaw ni Cristo. Kini nga mensahe 
kinahanglan mopadasig kanato sa pagtan-aw sa unahan ngadto sa adlaw sa dihang kita magamaya uban 
kang Cristo palibot sa Iyang trono sa walay kataposan (Pin. 19:1-5). 

Panahon sa Pag-ampo (30–45 Minutos) 

Pag-ampo sa Pulong sa Dios – Pinadayag 14:9, 10 

“May ikatulong anghel nga misunod usab ug miingon sa makusog nga tingog, “Ang tanan nga 
nagasimba sa mananap ug sa iyang rebulto ug nagpamarka sa marka sa mananap diha sa ilang 
agtang o sa ilang kamot 10 makatagamtam gayod sa kapungot sa Dios. Ug silotan gayod sila pinaagi 
sa nagadilaab nga asupre samtang nagtan-aw ang mga anghel sa Dios ug ang Karnero.’” 
 
“Kon Si Bisan Kinsa Nga Mosimba Sa Mananap O Sa Iyang Dagway” 
Oh Dios, Ikaw maoy usa ka Dios nga nagapangga, usa ka Dios nga nagatinguha alang sa tanan nga 
maluwas ug dili mawala. Daghan kaayong katawhan nagatutok sa mene nga mga relihiyon, nalubag 
nga mga pilosopiya, ug mga diosdios nga moderno ingon nga ilang tinubdan sa kusog ug katumanan 
alang sa kahaw-ang sa ilang mga kinabuhi. Kami nagpasalamat Kanimo nga Ikaw nag-atiman sa 
pagpahimatngon kanila ug nga kami makabuhat sa papel sa pagpangulo kanila ngadto kang Jesus 
ingon nga ang bugtong matuod nga Manluluwas nga takus sa pagsimba.  
 
“Ang Kapungot sa Dios” 
Oh Dios, kini nagahatag kanamog dakung kahupay, nga Ikaw may balaan nga kapungot ngadto sa 
sala, daotan, ug kadaotan. Salamat nga Ikaw nagatinguha sa paggun-ob sa sala hangtud sa 
kahangturan ug motukod pag-usab og hingpit nga gugma, kalinaw, ug kahiuyonan diha sa uniberso 
sa umalabot nga adlaw. Salamat nga gipakita Mo sa tin-aw kanamo pinaagi kang Jesus nga dili ka 
gusto modaot og katawhan kondili moluwas kanila. Salamat sa paghatag sa matag tawong binuhat og 
usa ka pagpili ug kahigayonan sa pagsagop og kaluwasan diha kang Cristo. Intawon luwasa ug 
panalipdi kami gikan sa pagsunod sa anticristo nga prinsipyo sa pagpatuboy sa kaugalingon ug garbo. 
Hinoon, ihatud kami sa pagsunod sa Cordero bisan asa Siya moadto. 
 
“Sa Presensya sa Cordero” 
Jesus, kini nagahatag kanamog dakung kahupay sa paghibalo nga diha sa kataposang paghukom kini 
mamahimong dayag nga ang Imong tanyag sa grasya ug kaluwasan dili putol gikan sa hustisya. 
Salamat sa pag-angkon sa silot sa tanan nga nanagtugyan Kanimo ug alang sa Imong kaugalingon. 
Salamat nga, ingon ka lisud sa umalabot ang pagsaksi sa kalaglagan niadtong kinsa mopili sa 



 KA ADLAW SA 
PAG-AMPO 
 

paghupot sa sala, ang tanan mosugid nga Ikaw patas, makataronganon, ug maloloy-on diha sa tanan 
Nimong binuhatan. 

Dugang Nga Mga Hangyo Sa Pag-ampo 

Pasalamat ug Pagdayeg: Pasalamati ang mga tino nga panalangin ug himayaa ang Dios tungod sa 
Iyang kamaayo. 
Pagkompisal: Pagugol og pipila ka minutos alang sa pagsugid sa tago ug pasalamati ang Dios alang 
sa Iyang kapasyloan. 
Giya: Hangyoa ang Dios sa paghatag og kaalam alang sa mga hagit ug mga desisyon karon. 
Atong Iglesia: Iampo ang mga panginahanglan sa iglesia sa rehiyon ug sa tibuok kalibutan (basaha 
ang lahi nga papel nga may mga hangyo). 
Atong Mga Hangyo: Iampo ang mga panginahanglan karon sa mga sakop, panimalay, ug silingan sa 
iglesia. 
Pamati ug Responde: Paggahin og panahon sa pagpamati sa tigog sa Dios ug responde diha sa 
pagdayeg o awit. 

Mga Sugyot nga Awit 

SDA Hymnal:  I Sing the Mighty Power of God (#88); O Worship the King (#83); All That Thrills My Soul 
(#189); All Hail the Power of Jesus’ Name (#229); Soldiers of Christ, Arise (#616); O Brother, Be Faithful 
(#602); On Jordan’s Stormy Banks (#620); Watch, Ye Saints (#598) 


